
వనజనాభుఁడె దయన్  వచ్చి పల్కె నని

తెలిసి జాగిలి మ్రొక్కి దృఢభక్తి మెఱయ

నలరుచు శ్రీ వేంకటాచలంబునకు

నరిగి స్వామిసరంబు నచ్చటఁ గాంచి

ధరణి సాష్టాంగమై తగఁ బ్రణమిల్లి

విసువక నర్తించి వినుతి సేయుచును

పొసఁగఁ బ్రదక్షిణంబులు సల్పి యందు1210 

త్రిషవణస్నానముల్ దినము సల్పుచును

ఋషివృత్తి హరి భజియింపుచు నుండె

వెస నీకు నరపాల వివరింతు నల్ల

వసుచరితంబు పావన మద్భుతంబు






వసుఁడను రాజు కథ.





వసుధఁ జెందె విభుండు వరధర్మవిదుఁడు

వసుఁడను నొక రాజు వైష్ణవోత్తముఁడు

సకలతత్వజ్ఞుండు శమదమాన్వితుఁడు

సుకృతైకశీలుండు సుజనపూజకుఁడు

సర్వాత్మబంధుండు సత్యసంధుండు

నిర్వైరమతి బ్రహ్మనిష్ఠముఖ్యుండు
1220 

నిగమాగమపురాణనిచయార్ధవేది

నగధరపాదార్చనానిరతుండు

నిరవద్యగుణగణాన్నిద్రవైభవుఁడు

సురకిన్నరాదులు సొరిది నుతింప

నమృతసారపటీరహారనీహార

విమలకీర్తి వహించి విపులఁ బాలింపు

ౘలరంగ నొక్కనాఁ డమరేంద్రసభను

